ՏԵՂԵԿԱՆՔ-ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2015 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Անհրաժեշտությունը։
«Հայաստանի Հանրապետության 2015 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, ինչպես նաև Հայաստանի Հանրապետության կառավարության 2014 թվականի դեկտեմբերի 18-ի «Հայաստանի Հանրապետության 2015 թվականի պետական բյուջեի կատարումն ապահովող միջոցառումների մասին» N 1515-Ն որոշման մեջ փոփոխություններ և լրացումներ կատարելու անհրաժեշտությունը պայմանավորված է հետևյալ հանգամանքներով.
- Վ.Սարգսյանի անվան ռազմական ինստիտուտում ուսումնական ակադեմիայի մասնաշենքի կառուցման աշխատանքները 2015թ.-ին ավարտելու նպատակով անհրեժշտ է 38.0 մլն ՀՀ դրամով ավելացնել նախատեսված ֆինանսական միջոցները, որոնք համաձայն պայմանագրի ժամանակացույցի պետք է կատարվեին հետագա տարիներին ֆինանսական միջոցներ նախատեսվելու դեպքում, ինչպես նաև իրականացնել 45.0 մլն ՀՀ դրամի լրացուցիչ շինարարական աշխատանքներ գնումը կատարելով համաձայն գնումների մասին ՀՀ օրենքի 20-րդ հոդվածի 5-րդ կետի 4-րդ ենթակետի:
- Չոբանքարայում բնակելի շենքերի վերանորոգման 13.95 մլն ՀՀ դրամ գումարով լրացուցիչ աշխատանքների գնման անհրաժեշտությունը դադարել է, ընդ որում Հայաստանի Հանրապետության կառավարության 2014 թվականի դեկտեմբերի 18-ի «Հայաստանի Հանրապետության 2015 թվականի պետական բյուջեի կատարումն ապահովող միջոցառումների մասին» N 1515-Ն որոշմամբ հաստատվել էր 70.0 մլն ՀՀ դրամ, համաձայն առկա նախագծանախահաշվային փաստաթղթերի, սակայն հետագայում բնակելի շենքի նոր արտաքին ջրամատակարման ցանցի կառուցման աշխատանքների կատարման անհրաժեշտությունը դադարել էր և ՀՀ կառավարության 2015թ. հունիսի 10-ի N 616-Ն որոշմամբ ֆինանսական միջոցները նվազեցվել են 40.0 մլն ՀՀ դրամով: Իսկ սույն փոփոխության անհրաժեշտությունը կապված է այն հանգամանքի հետ, որ նախագծային փաստաթղթեր ճշգրտման արդյունքում բարեկարգման որոշ աշխատանքների կատարման անհրաժեշտությունը այլևս չկա, որի նախահաշվային արժեքը կազմում է 13.95 մլն ՀՀ դրամ:
- Սույն որոշման նախագծով նախատեսված, ինչպես նաև ՀՀ կառավարության 2015թ. հունիսի 10-ի N 616-Ն որոշմամբ կատարված շինարարական աշխատանքների ծավալների փոփոխությունների արդյունքում համամասնության սկզբունքով անհրաժեշտ է իրականացնել նաև տեխնիկական և հեղինակային հսկողությունների ծառայությունների համար նախատեսված ֆինանսական միջոցների համապատասխան վերաբաշխումներ:
2. Ընթացիկ իրավիճակը և խնդիրները։

ՀՀ ՊՆ ԿՇ և ԶԲ վարչության կողմից ներկայումս իրականացվում են կապիտալ շինարարության և կապիտալ վերանորոգման 2015թ. հաստատված ծրագրի կատարմանն ուղղված միջոցառումներ` օբյեկտների մրցույթային գործընթացի կազմակերպման համար փաստաթղթերի կազմում, պայմանագրային հիմունքներով իրականացվող շինարարության և նախագծային աշխատանքների ընթացքի վերահսկում, ավարտված օբյեկտների շահագործման հանձնման-ընդունման գործընթացի կազմակերպում և այլն։
3. Կապիտալ շինարարության և կապիտալ վերանորոգման բնագավառում իրականացվող քաղաքականությունը։
ՀՀ ՊՆ ԿՇ և ԶԲ վարչության կողմից շինարարական աշխատանքների կազմակերպումը կատարվում է համաձայն ՀՀ քաղաքաշինության նախարարության կողմից հաստատված կարգերի և ՀՀ-ում գործող շինարարական նորմերի ու կանոնների։
4. Նախագծի մշակման գործընթացում ներգրավված ինստիտուտները և անձինք։

Ծրագրի փոփոխության աշխատանքներին մասնակցել են` ՀՀ ՊՆ ԿՇ և ԶԲ վարչության, ՀՀ ՊՆ ՆՏԱ դեպարտամենտի, ՀՀ ՊՆ ՆՏԱԴ ՏՎ և ԳՓՁ վարչության, ՀՀ ՊՆ իրավաբանական վարչության և ՀՀ ՊՆ ՖԲ վարչության մասնագետները։
5. Ակնկալվող արդյունքը։

Ընդհանուր առմամբ ծրագրի փոփոխման արդյունքում 2015թ. հաստատված ծախսերի ավելացում կամ նվազեցում չի նախատեսվում։

ՀՀ ՊՆ ԿՇ ԵՎ ԶԲ ՎԱՐՉՈՒԹՅԱՆ ՊԵՏ

ՔՀԾ 2-րդ դասի պետական խորհրդական


Ա.ԳՐԻԳՈՐՅԱՆ

ՏԵՂԵԿԱՆՔ

<<Հայաստանի Հանրապետության 2015 թվականի պետական բյուջեում բերաբաշխում և Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ վերաբաշխում, փոփոխություններ և լրացումներ կատարելու մասին>> Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին

Որոշման նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

ՏԵՂԵԿԱՆՔ

<<Հայաստանի Հանրապետության 2015 թվականի պետական բյուջեում վերաբաշխում և Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ վերաբաշխում, փոփոխություններ և լրացումներ կատարելու մասին>> Հայաստանի Հանրապետության կառավարության որոշման նախագծի ընդունման կապակցությամբ 2015 թվականի ՀՀ պետական բյուջեի ծախսերի աճի կամ նվազման անհրաժեշտության մասին

Որոշման նախագծի ընդունմամբ 2015 թվականի ՀՀ պետական բյուջեում ծախսերի ավելացման կամ նվազման անհրաժեշտություն չի առաջանում:

Ներկայացված փոփոխությունը չի հանգեցնի գնումների պայմանագրերով ստանձնած պարտավորությունների չկատարմամբ պայմանավորված ֆինանսական լրացուցիչ ծախսերի:

